
Yá ta publicada en BOPA la resolución correspondiente, y tienes

la convocatoria y les instrucciones n’Educastur.

¿Quién puede participar?

Funcionaries/os de carrera de cuerpos docentes en serviciu

activu o con escedencia por cuidáu de familiares, con destín

en centros docentes públicos dependientes de la Conseyería

d’Educación.

Estraordinariamente, personal funcionariu de carrera de

cuerpos docentes pertenecientes a otres alministraciones.

¿En qué situaciones?

Motivos graves de salú propia, del cónyuge, descendiente/s o

ascendiente/a de primer grau.

Conciliación de la vida familiar y llaboral.

¿Qué se consideren motivos graves de salú?

Patoloxía grave propia o ayena con una situación o

tratamientu que xustifiquen el cambiu de destín. Nel casu

d’enfermedá ayena, que la otra persona precise los cuidaos

del o la solicitante (p’ascendientes, tien que ser la única

persona cuidadora posible).

www.suatea.org               

985274343

suatea@suatea.org     @suatea_intersindical    

@suatea.bsky.social

SUATEA

SUATEA SUATEA informainforma

COMISIONES DE SERVICIU CURSU 2026/27



¿Cuándo se pue solicitar por conciliación?

Tener un fíu/a (biolóxicu, por adopción o acoyimientu)
menor de 6 años o que vaya nacer enantes de que se
pidan los destinos provisionales de les comisiones.

o
Tener un fíu/a por adopción o acoyimientu de 6 años o
más (nesti casu la comisión va ser namás pa los dos
primeros años dende l’adopción o acoyimientu).

y amás d’una de les anteriores:

Trabayar a polo menos 70 km del domiciliu habitual o
acreditar un tiempu de desplazamientu d’a lo menos 1
hora.

La solicitú mediante modelu normalizáu (RRHH0032T01),

xunto cola documentación acreditativa detallada na resolución,

va poder presentase presencial o telemáticamente.

El plazu va ser de 10 díes hábiles dende’l siguiente a la

publicación en BOPA (ye dicir, dende’l 12 de marzu).

Depués de la valoración de les solicitúes, va publicase llistáu

provisional de persones que cumplen los requisitos, col plazu

d’alegaciones correspondiente.

Tres de la publicación del llistáu definitivu, les persones que

quieran optar a destín habrán facelo nel plazu reserváu pa elles.

